
Canllawiau Absenoldeb Rhiant ar gyfer Meddygon Sylfaen Cymru
Mae'r ddogfen hon yn rhoi arweiniad ar gymryd absenoldeb rhiant fel Meddyg Sylfaen mewn perthynas â hyfforddiant Sylfaen yn unig. Dylid cyfeirio ymholiadau yn ymwneud â chyflogaeth at Bartneriaeth Cydwasanaethau GIG Cymru (NWSSP) ar NWSSPSLE.Foundation@wales.nhs.uk.
C) Pwy sydd angen i mi eu hysbysu ynghylch fy mwriad i gymryd Absenoldeb Rhiant?
Mae canllawiau'r GMC yn caniatáu hyd at 20 diwrnod o absenoldeb, pan fyddai'r Meddyg Sylfaen yn y gwaith fel arfer, o fewn pob un o'r blynyddoedd F1 neu F2, heb effeithio ar ei hyfforddiant Sylfaen. Felly, os ydych yn bwriadu cymryd llai nag 20 diwrnod o absenoldeb rhiant, nid oes angen hysbysu’r Ysgol Sylfaen ymlaen llaw, fodd bynnag byddem yn argymell rhoi gwybod i’ch Goruchwylwyr Addysgol/Clinigol a Chyfarwyddwr y Rhaglen Sylfaen cyn gynted â phosibl. 
Os ydych yn bwriadu cymryd mwy nag 20 diwrnod o absenoldeb rhiant, fe’ch cynghorwn i hysbysu’r Ysgol Sylfaen cyn gynted â phosibl.  Yna cewch eich arwain ar y broses a'r opsiynau hyfforddi sydd ar gael i chi.
Sylwch y bydd angen i chi bob amser roi gwybod i’ch Sefydliad/Adran Lletya a PCGC yn unol â’r dyddiadau cau y gofynnir amdanynt gan y Cyflogwr Arweiniol Sengl (gweler yr Hyb Hyfforddeion am ragor o wybodaeth). Unwaith y bydd eich cynlluniau absenoldeb rhiant wedi’u cwblhau, bydd PCGC yn cadarnhau’r wybodaeth hon i’r Ysgol Sylfaen. 
Faint o absenoldeb rhiant y mae gennyf hawl iddo? 
Gall Meddygon Sylfaen gymryd unrhyw gyfnod o absenoldeb rhiant hyd at 12 mis calendr (heb gynnwys unrhyw hawl i wyliau blynyddol cronedig), er mwyn cadw eich lle yn Ysgol Sylfaen Cymru.  
 Mae'n well bod Meddygon Sylfaen yn dychwelyd i hyfforddiant ar ddechrau lleoliadau Awst, Rhagfyr neu Ebrill lle bo modd. Ar gyfer eich hawliau absenoldeb a thâl unigol o dan eich contract cyflogaeth, cysylltwch â'r Hyb Hyfforddeion.
 Beth fydd yr effaith ar fy hyfforddiant? 
Bwriad yr Ysgol Sylfaen yw na fydd unrhyw Feddygon Sylfaen dan anfantais oherwydd cymryd absenoldeb rhiant. Fodd bynnag, gan fod y Rhaglen Sylfaen yn seiliedig ar amser a chymhwysedd, bydd unrhyw absenoldebau dros 20 diwrnod yn ysgogi adolygiad o'r rhaglen hyfforddi arfaethedig a gellir trefnu lleoliadau ychwanegol er mwyn i'r Meddyg Sylfaen fodloni'r gofynion amser hyfforddi. 
Er y bydd yr Ysgol Sylfaen yn gallu cadarnhau unrhyw newidiadau i ddyddiad gorffen F1 a/neu F2 y Meddyg Sylfaen o fewn cyfnod byr yn y rhan fwyaf o achosion, mae’n bosibl na chaiff unrhyw leoliadau ychwanegol eu cadarnhau tan 6 wythnos cyn eich dyddiad dychwelyd. 
Yn anffodus, ni all yr Ysgol Sylfaen warantu y bydd y lleoliadau a neilltuwyd i'r Meddyg Sylfaen yn ystod y broses recriwtio yn dal i fod ar gael pan fyddant yn dychwelyd o absenoldeb rhiant, fodd bynnag bydd unrhyw leoliadau ychwanegol yn bodloni gofynion y rhaglen hyfforddiant Sylfaen generig. 
C) A allaf ddychwelyd ar delerau llai na llawn amser (LTFT)? 
Gallech. Mae'r drefn ar gyfer gwneud cais i weithio Llai na Llawn Amser i'w gweld ar dudalennau gwe Llai na Llawn Amser. Sylwch fod y ffenestri ymgeisio ym mis Awst (ar gyfer y Chwefror i Orffennaf canlynol) a mis Chwefror (ar gyfer yr Awst i Ionawr canlynol), ac mae croeso i geisiadau gael eu cyflwyno'n gynharach os yn bosibl.   
C) A oes unrhyw beth sydd angen i mi ei wneud cyn i mi ddychwelyd i'r gwaith?
Bydd yr Ysgol Sylfaen yn cysylltu â chi tua 3 mis cyn y dyddiad dychwelyd arfaethedig i gadarnhau bod hyn dal yn gywir. Rhowch wybod i ni cyn gynted â phosibl os bydd eich cynlluniau yn newid yn ystod eich absenoldeb rhiant. 
Yn olaf, mae'n bwysig bod gennym gyfeiriad e-bost cyswllt cyfredol i chi ar gyfer cyfnod eich absenoldeb rhiant. 

